
Аннотация. Ушбу мақолада миллионлар ўйини футболда техник 

ҳаракатлар,қарши ҳужум,ўйинчиларнинг ўйинга тайѐргарлик жараѐнларини кўриб 

чиқамиз,қарши ҳужумларнинг уюштирилиши ва ҳимояга жиддий тайѐргарлик кўриш 

жараѐнини кузатиш мумкин.  

Калит сўзлар: ҳужумчи, техник хатолар, дарвозабон техникаси, жарима 

майдони, жавоб ҳужум. 

ИЗУЧЕНИЕ ТЕХНИКО-ТАКТИЧЕСКИХ ДЕЙСТВИЙ И 

ПОДГОТОВИТЕЛЬНЫХ ХАРАКТЕРИСТИК ВРАТАРЯ 

Аннотация. В этой статье мы рассмотрим технические действия, контратаку, 

процессы подготовки игроков к игре, организацию контратак и серьезную подготовку к 

защите можно наблюдать в этой статье. 

Ключевые слова: нападающий, технические ошибки, техника вратаря, штрафная 

площадь, контратака. 

STUDY OF THE TECHNICAL-TACTICAL ACTIONS AND PREPARATION 

CHARACTERISTICS OF THE GOALKEEPER 

Abstract. In this article, we will look at technical actions, counter attack, players' 

preparations for the game, the organization of counter attacks and serious preparations for 

defense can be observed in this article. 

Key words: striker, technical errors, goalkeeper's technique, penalty area, counter 

attack. 

 

Долзарблиги. Футболда дарвозабоннинг ўрни жудаям муҳимдир. Чунки дарвозабон 

ярим команда деб ҳам бежизга айтишмиди, дарвозабон қанчалик кучли ўзига ишонган 

бўлса команда ҳам шунчалик кучли ўйнайди. Дарвозабонлар ўйин пайтида ўзига ишониб 

туришлари керак. Кўп холларда дарвозабонлар ўзига ишонмасдан, асабийлашиб туришади 

буни оқибатида команда мағлубиятга учраши мумкин. 

Даврвозабонниг ўйин техникаси майдон ўйинчисининг ўйин техникасидан тубдан 

фарқ қилади. Бу дарвозабонга қоидага биноан жарима майдони ичида қўл билан тўп 

ўйнашга рухсат этилгани билан боғлиқдир. Қуйидаги приѐмлар группаси дарвозабоннинг 

ўйин техникасига киради: тўпни илиб олиш, қайтариш, ўтказиб юбориш ва ташлаш. 

Ўйинда шериклар ва рақиб жамоаси ўйинчиларнинг қаерда турганига, шунингдек тўп 

ҳаракатининг йўналиши, траекторияси ва тезлигига қараб дарвозабон ҳаракатининг 

хилма-хил приѐмлари. Усул ва турлари қўлланилади. Ўйин жараѐнида дарвозабон майдон 

ўйинчиси ихтиѐридаги керакли техник приѐмлардан фойдаланади.  

Мақсади. Дарвозабонларнинг ўйин пайтидаги ўрни ва аҳмятлари ўрганишдан 

иборат.  

Дарвозабонлар бўйича фикрларни таҳлил қилишда адабиѐтлар таҳлилидан 

фрйдаландик. Техник приѐмларнинг муваффақиятли бажарилиши кўп жиҳатдан 

дарвозабоннинг ҳаракатга қанчалик тайѐр турганлиги билан белгиланади. Дарвозабоннинг 

тўғри дастлабки ҳолатда бўлиши унинг ҳаракатга тайѐр эканлиги омилларидандир. 

Бундай дастлабки ҳолат оѐқларни елка кенглигида кериб, сал букиб туриш билан 

характерланади. Ярим букик қўллар кўкрак баландлигида олдинга узатилади. Кафтлар олд 

томон ичкарига қараган. Бармоқлар сал бўшаштирилган. Дастлабки ҳолатнинг тўғри 

бўлиши дарвозабонга оғирлик маркази қўлини тезлик билан таянч сатқидан ташқари 

чиқариб олиб, лозим бўлган ҳаракатларни оддий, жуфтлама ѐки чалиштирма қадам 

ташлаб, сакраб ва йиқилиб бажариш имконини беради. Рақибининг якунловчи 

зарбаларидан дарвозани бевосита ҳимоя қилишда дарвозабон қуйидагиларга риоя қилиш 

керак: 1. Позиция танлаш. Тўғри танланган позиция дарвозабонга энг кам куч сарфлаб, 

рақиблар дарвозага йўналтирган тўпларни ишончли қабул қилиб олиш имконини беради. 

Бунда ҳужум қилаѐтган команданинг тўпни бошқараѐтган ўйинчиси ҳолатини, яъни 

қандай бурчак ҳосил қилиб зарба берилишини ҳисобга олиш зарур. Бурчак қанчалик 

ўткир бўлса (масалан, рақиблар жамоасининг ўйинчиси қанотда дарвоза чизиғига етиб 

колса), дарвозабон тўпни эгаллаб турган ўйинчи томондаги устунга шунчалик яқинлаша 

боради. Марказдан ҳужум бўлганда дарвозабон нишонга уриш бурчагини торайтириш ва 

дарвозанинг исталган бурчагига йўналтирилган тўпни олишни осонлаштириш учун бир оз 

олдинроққа чиқиши керак. Позицияни яхши танловчи дарвозабон тўпга камдан-кам 

йиқилиб ташланади. Бу эса ҳужумчи гўѐ дарвозабонни пойлаб тўп йўналтиргандай 

таассурот ҳосил қилади. Худди шунинг ўзи позиция танлай билишга берилган энг юксак 

баҳодир. 2. Қайси ҳужумчи қандай йўналишда зарба беришни яхши кўришини билади. 

Тажрибали дарвозабонлар рақиблар ҳаракатини синчиклаб ўрганиб, баъзан ҳар қайси 

етакчи ҳужумчига картотекадек бир нима тузиб борадилар. Бу умумий қонуниятларгагина 

эмас, балки мазкур муайян рақибнинг хусусиятларига асосланиб позиция танлашни кўп 

жиҳатдан осонлаштиради. Шунинг учун дарвозабон гоҳида «тўғри позиция»дан у ѐки бу 

томонга кўпроқ силжиб мантиқан тўғри қилади. 3. Ўз ҳаракатларининг кучли ва заиф 

томонларини билиш. Айрим ҳолларда дарвозабон йиқила туриб тўп олиш қулайроқ 

томонда дарвозанинг каттароқ қисмини қолдиради. Бу ҳол дарвозанинг каттароқ қисмини 

тўсиш учун энг қулай позиция танлаш имконини беради. Жой танлашни 

такомиллаштириш узвий суратда тренировка қилишни, ҳар бир матч давомида 

йиғинчоқликни, ниҳоятда эътибор билан ўйнашни, босиқлик ва шошилмасликни талаб 

қилади. 

         МУҲОКАМА ВА НАТИЖАЛАР 

Ҳаракат усулини танлаб олиш дарвозабонга берилган зарбани қайтарувчи техник 

усулни тўғри ижро этиш имконини беради. Бунда дарвозабон: дарвозадаги ўз 

позициясини, тўпнинг учиш траекториясини (тўп юқоридан, пастдан, ѐн томонга 

яқинроқдан, узоқроқдан ва ҳоказо келаѐтганини); зарба кучини, яъни тўпнинг учиш 

тезлигини (тўпни илиб олиш томонига сурилиш ѐки уни йиқила туриб илиш кераклиги 

шунга боғлиқ); ўз ўйинчилари ва рақиб ўйинчилари қандай жойлашганлигини (шунга 

қараб тўпни илиб олиш, қайтариб юбориш ѐки ташқарига ўтказиб юбориш кераклиги ҳал 

қилинади); майдон ва тўпнинг аҳволини (тўпнинг сирти ва ер ҳўлми ѐки қуруқ экани ва 

ҳоказо) эътиборга олади. Ҳаракат усулини аниқлаб олгандан кейин дарвозабон тегишли 

техник усул ѐрдамида уни амалга оширади. Дарвозадан чиққандаги ҳаракатлар: Ўйиндаги 

аҳвол дарвозабонни кўпинча дарвозани ташлаб чиқиб, жарима майдони доирасида ҳаракат 

қилишга мажбур этади. Бундай ҳолларда дарвозабон ѐ жарима майдони доирасига 

йўналтирилган (узатилган) тўпларни тутиб олади, ѐ бўлмаса тўпни қўлга киритиш учун 

рақиб билан яккама-якка кураш бошлайди (бунда тўп дарвозабон билан яккама-якка 

чиққан ҳужумчи назоратида бўлиши, учиб келаѐтган тўп эса «ҳеч кимда» бўлмаслиги 

керак). Дарвозабон қуйидаги ҳолларда дарвозани ташлаб чиқиши мумкин. – дарвозадан 

чиқиш ниҳоятда зарур бўлса; – дарвозабон тепалатиб узатилган тўпга ета олишига, яъни 

ўз ўйинчиларининг ва рақиб томон ўйинчиларининг жойлашиши бирмунча бемалол 

ҳаракат қилиш имконини беришига ишонса; – рақиб ғизиллатиб узатган тўп дарвоза 

яқинида ўтаѐтган бўлса. Дарвозабон қуйидаги ҳолларда дарвозани ташлаб чиқмаслиги 

керак: – тўпни қўлга киритиш учун керакли позицияга ўтиб улгуришига ишонмаса; – 

ҳимоячилардан бирортаси тўпни эгаллаган ҳужумчи билан ѐки «нейтрал тўп» учун 

курашиб турган бўлса; – жарима майдони ўйинчиларга тўлиб кетиб, улар дарвозабоннинг 

керакли позицияга чиқишига халақит бериши мумкин бўлса. Ташлаб чиқилган дарвоза 

рақиб учун очилиб қолишини дарвозабон ҳамма вақт эсда тутиши, шунинг учун ҳам 

қандай бўлмасин, тўпни қўлга киритиб, ҳужумдагиларни зарба бериш имкониятидан 

маҳрум қилиши керак. 

Дарвозабоннинг ҳужумдаги ҳаракатлари: 

Ўйин вақтида тўпни қўлга киритгандан кейин ѐки дарвозадан тепиш ҳуқуқини 

олгандан кейин, ўз командасининг ҳужум ҳаракатлари бошланғич босқичини уюштириб 

бериш дарвозабоннинг муҳим вазифаси ҳисобланади. 

Дарвозадан тепишда ҳужум уюштириш: Дарвозадан тепишда ҳужум 

уюштиришнинг икки хил усули бор: 1. Дарвозабоннинг тўпни қўлга киритиш ҳуқуқини 

олиши мўлжалланган комбинация. Дарвозабон тўпни ҳимоячилардан бирига, кўпроқ 

қанот ҳимоячисига оширади, у эса тўпни дарвозабоннинг ўзига қайтаради. Дарвозабон 

тўпни қўлга киритиб, ҳужумни турли усулда (қўлда ташлаб бериб, қисқа, ўртача ва узоқ 

масофаларга тепиб бериб) давом эттириши мумкин. Дарвозадан тепиб ўйин бошлаганда, 

ҳамма комбинациялар тренировка пайтида тўпни рақиб тутиб олишига йўл қўймайдиган 

даражада обдон ишланган бўлиши керак. 2. Тўпни очилган шериклардан бирига узатиб 

бериш. Дарвозабон тўпни қулай позицияга чиқиб очилган шерикларидан бирига оширади. 

Тўп қанча узоқ масофага узатилса, ҳужум шунчалик тез ривож топа олади, чунки бу 

хилдаги биринчи узатишдаѐқ рақибнинг бир қатор ўйинчилари мудофаада фаол 

қатнашишдан маҳрум бўлиб қолади. Дарвозабон турли масофаларга тўп узатишнинг 

умумий қонунларини билиши шарт: тўп қанчалик қисқа масофага узатилса, уни олдириб 

қўйиш эҳтимоли шунчалик кам; қанчалик узоқ масофага узатилса, ўйин шунчалик 

кескинроқ бўлади. Шунинг учун тўпни қанот томонда очилган ўйинчига – қисқа масофага 

узатган маъқул, чунки рақиб тўпни тутиб қолганда ҳам, дарвозага бевосита хавф сола 

олмайди.  

Жавоб ҳужуми уюштириш: Ўйин вақтида тўпни қўлга киритганидан кейин 

дарвозабон уни қўли билан узатиб, жавоб ҳужуми ҳаракатларини бошлаб беради ѐки оѐқ 

билан тепиб узатади. Бунда қўл билан ташланган тўп шерикка жуда аниқ йўналтирилса 

ҳам, қисқа масофага етиб боришини (тўғри, тўпни қўл билан 30-40 метрга етказиб 

берадиган дарвозабонлар ҳам бор), тепилганда эса, масофа узайсада, етказиб бериш 

аниқлиги камайиб кетишини ҳисобга олиш керак. Дарвозабон жавоб ҳужуми 

бошланаѐтганда муайян тактик вазифани ҳал қилади, чунки бу вақтда унинг шериклари 

команда ҳаракатларининг тактик режасини амалга ошириш учун энг қулай позицияга 

чиқиш ниятида манѐврлар қилишаѐтган бўлади. Бу вазифанинг тўғри ҳал этилиши 

командага ташаббусни қўлда сақлаш, рақибни ўзи учун қулай шароитда ўйнашга мажбур 

қилиш имконини беради. Дарвозабон жавоб ҳужуми уюштираѐтганда, ундан нима талаб 

қилинишини яхши билиши керак. Агар команда қанот ҳужумчиларининг тезкор 

ҳаракатларидан бот-бот фойдаланаѐтган бўлса, тўпни қанотдаги узоқ жойга узатиб 

бергани маъқул. Тўпни ўйинга киритиш усулини танлаш ѐки жавоб ҳужумини бошлашда 

дарвозабон қуйидагиларга амал қилади: – дарвозадан тепиш ѐки дарвозабон бошлайдиган 

жавоб ҳужумида команда ҳаракатларини уюштириш режаси; – ўйиндаги вазият ва 

шериклардан ҳар бирининг бу вазиятни қанчалик тез баҳолай билиши; – ўз 

ҳужумчиларининг «нейтрал тўп» учун рақибларга қарши, айниқса ҳавода яккама-якка 

кураши натижалар (агар ҳимоячилар осонгина ютиб чиқишаѐтган бўлса, тўпни 

юқорилатиб майдон марказига тепиб бериш мақсадга мувофиқ эмас ва, аксинча, рақиб 

тўпни йўлда тутиб қолишга интилиб ўйнаѐтган бўлса, унда тўпни узоқ жойга – 

ҳимоячилар орқасига узатиб беришдан фойдаланиш мумкин ва ҳоказо); – ўз дарвозаси 

хавфсизлигини (айниқса, қўл билан тўп узатаѐтганда) максимал сақлаб қолиш вазифаси. 

Шериклар фаолиятини бошқариш: Ҳозирги вақтда бутун команданинг ҳужуми 

ва, айниқса, мудофаасини уюштиришни бошқармайдиган дарвозабонни тасаввур ҳам 

қилиб бўлмайди. Дарвозабон ўйин вазиятини тезгина баҳолаб, ҳужумнинг йўналиши, 

страховка учун тўғри жойлашиб олиш тўғрисида шерикларига қисқа ва лўнда кўрсатмалар 

бериши шарт. Бу ишни у тўпни эътибордан четда қолдирмай, ҳатто ўзи кураш олиб 

бораѐтган пайтларда ҳам қилиши керак. Мудофаада ишонч билан ҳаракат қилиш, 

мудофаанинг барқарор ва мустаҳкам бўлиши кўп жиҳатдан дарвозабон билан 

ҳимоячиларнинг (биринчи галда марказий ҳимоячиларнинг) бир-бирларини ниҳоятда 

яхши тушунишларига боғлиқ. Бевосита дарвоза яқинида жарима тўпи ѐки эркин тўп 

тепилаѐтганда, «девор» ясашга, шунингдек, бурчакдан тепиш пайтларида дарвозабоннинг 

бир ўзи бошчилик қилади. Дарвозабоннинг тактик тайѐргарлигини такомиллаштиришда 

қуйидагилар кўзда тутилади: а) танланадиган ҳаракатларни аниқ, вақтида ва тез белгилаб 

олиш; б) дарвозада, жарима майдонида мўлжал ола билиш; в) юксак маҳорат билан 

«ўйинни ўқий олиш», яъни мудофаа ва ҳужумда ўйин шароитини аъло даражада тушуниш 

асосида шериклар билан ҳамкорлик қилиш. Кўпгина футбол мураббийлари,химоя 

чизиғида ўйнаган футболчилар рақиб жамоа томонидан тез қарши хужумга химояланиш 

химоячиларга катта қийинчиликни юзага келтиришни таъкидлашади. Уларнинг фикрича, 

бундай вазиятларда химоячилар қуйидагича тактик ўйин кўрсатишлари лозим. 1. Рақиб 

футболчининг биринчи тўп узатишни қай томонга беришни фахимлай олиш ва бу тўп 

узатишга тўсқинлик қилиш; 2. Рақибни хато қилишга, тўпни ўз жарима майдонига 

узатишга мажбур этиш; 3. Ўз жамоасининг хужумидан сўнг тезлик билан химояга қайтиш, 

рақиб хужумчиларни кўздан қочирмаслик. П. Казаков (1991) тез қарши хужумга химояда 

харакатланишни қуйидагича изохлашади. Химоячиларни тез хужумга қарши ўйинлари 

кўп холларда қийин кечади. Шунинг учун химояда жамоанинг ярим химоя футболчилари 

хам ѐрдам беришлари керак. Ўйин жараѐнида хужум уюштираѐтган икки хужумчи, икки 

химоясига қарши самарали харакатлана олишда ва дарвозага тўп киритишда қийин 

вазиятга тушмайди. Химоячиларнинг кўп бўлиши бундай холатни юзага келтирмайди. 

Бутун бир жамоанинг химояда ўйин кўрсатиш рақиб жамоаларга қийинчилик туғдиради. 

Химоя тактикаси тўпни бошқармаѐтган жамоанинг харакатларини рақиблар хужумини 

бир ѐқлик қиладиган нейтраллайдиган қилиб уюштиришни назарда тутади. Майдон 

марказида ўйнашнинг умум жамоа методи шахсий, зона ва аралаш бўлиши мумкин. 

Марказда ўйнашнинг тактик санъати рақибни қачон ўз холига қуймаслик ва уни тақиб 

этишни, қачон шерикларидан бирига бериб юбориш ва қачон зонада ўйнашни билишдан 

иборатдир. Химояланаѐтган жамоа харакатларининг хаммаси хужум қилаѐтганлар 

харакатига жавоб тариқасида бўлиб, рақиблар тактикасининг хусусиятларига қараб 

уюштирилади. Мудофаанинг яхши уюштирганлиги жамоага хужум харакатлари хам 

муваффақиятли бажариш имконини беради. Химоячиларнинг рақибдан қоидани 

бузмасдан тўпни олиб қўйиш катта махоратни талаб етади.  

ХУЛОСА. Хулоса қилиб айтганда футбол бу алоҳида қобилият талаб қиладиган 

жамоавий ўйин ҳисобланади.Бунда ўйинчилар руҳан бирга бўлиши ва бир-бирини сўзсиз 

тушуна олиши, ҳаракатларнинг уйғунлиги ўйиннинг тақдирини ҳал қилади. 

